
Nga fillimi i muaji Shkurt së bashku me zyrtarët e drejtorisë në dy sektorët e bujqësisë dhe pylltarisë jemi angazhuar për skanimin e gjendjes, kompletimin dhe implementimin e projekteve të parapara për vitin 2022.
Të gjithë fermerët janë njoftuar përmes ftesave publike për skemën e subvencioneve dhe granteve, si për drejtori po ashtu edhe për MBPZHR. Katër zyrtarë nga drejtoria janë trajnuar në Ministri për digjitalizimin e parcelave duke punuar në kompletimin e dokumentacionit të nevojshëm për aplikim të fermerëve për subvencione për programin e pagesa direkte nga MBPZHR për vitin 2022.
Janë shtuar ankesat e qytetarëve për qentë endacakë. Nga viti 2019 nuk ka pasur të planifikuar buxhet për trajtimin e qenve endacakë, andaj si rrjedhojë është rritur numri i qenve dhe rreziku nga kafshimi i tyre.
Kemi siguruar mjete për trajtimin e 250 qenve dhe kemi zhvilluar procedurat e prokurimit. 
Kemi realizuar vizita në terren tek fermerët të cilët merren me kulturat e fidanëve të llojeve të ndryshme dhe ngritjen e tyre, blegtorë, pemishte, etj. Agronomët në kuadër të drejtorisë kanë ofruar mbështetje të vazhdueshme për çdo kërkesë të tyre.
Planifikimi për vitin 2022 për  Drejtorinë e Bujqësisë dhe Pylltarisë për paga është: 144,865 Euro, mallra dhe shërbime: 20,000 Euro, shpenzime komunale: 5,000 Euro, subvencione: 190,000 Euro, shpenzime kapitale: 30,000 Euro. Në total buxheti për vitin 2022 arrin shumën prej: 389,865 Euro.
Të gjitha planifikimet në periudhën Janar - Qershor 2022, janë kryer brenda afatit dhe pa asnjë vërejtje nga ana e fermerëve.
1. Për fidanë të arrës kanë aplikuar 46 fermerë, për 3570 fidanë. Nga komisioni janë përzgjedhur 20 fermerë, që kanë përfituar në shumën totale prej: 13,600 Euro;
2. Për furnizim me farë misri të drejt aplikimi kanë pasur të gjithë fermerët e Komunës së Gjilanit të cilët janë kultivues të rregullt dhe mbjellin më pak se 1 ha. Është kontraktuar blerja e 1000 paketimeve me farë misri ku do të mbillen afër 500 ha të cilët kanë pasur vlerën financiare prej: 23,600 Euro. Përfitues janë 465 fermerë;
4. Janë iniciuar procedurat për zhvillimin e aktivitetit për furnizim me shtëpiza për bletë;
5. Është krijuar databaza për të dhënat në sektorin e bujqësisë; 
6. Janë shpërndarë gjashtë gjedhe të racës “Simental”, të cilët janë donacion nga shkolla e mesme e Agrobiznesit; 
7. Shtatëqindenëntëdhjetedy (792) fermerë nga Komuna e Gjilanit kanë aplikuar në Drejtorinë e Bujqësisë dhe Pylltarisë, për programin e pagesave Direkte/Subvencioneve 2022 në MBPZHR.



Sektori i Pylltarisë nga muaji Janar – Qershor
Në periudhën Janar - Mars 2022, Autoriteti Pyjor i Gjilanit ka pasur 117 fletëparaqitje për kundërvajtje për sasinë drunore 196.58 m3, me vlerë të dëmit në euro në shumë prej: 26,318.55 €. 

Gjatë këtij gjashtëmujori ka pasur 12 fletëparaqitje penale për: 49.8 m3, në vlerë prej: 6.474.48 € dhe në total kemi: 264.38 m3 ose 32.793.03 €.

Të hyrat nga pyjet private janë: 318.08 €, ndërkaq të hyrat nga pyjet publike nga viti 2021 të bartura në vitin 2022, arrijnë shumën totale prej: 56.921.00 € të inkasuara.

Gjatë muajit Janar - Mars në territorin e Autoritetit Pyjor të Gjilanit, kishim gjithsej 13 zjarre duke filluar nga data 05.01.2022 deri më datën 28.03.2022. Sipërfaqet e prekura nga zjarret janë: 38.04 ha të cilat falë intervenimit të shpejt të pylltarëve dhe zjarrfikësve janë shuar me sukses. Drunjtë e prekur nga zjarri janë bung dhe shkurre.

Realizimi i sasisë drusore sipas Licencave dhe Tenderëve në Pyjet publike, nga viti 2021-2022, të kontraktuara:

	Dru zjarri 
	 Ngastra 55 (01)
	631.50 m3

	Dru zjarri 
	 Ngastra 56 (02)
	740.10 m3

	Total 
	  1.371.6 m3



Nga të lartcekurat, të realizuara vetëm në periudhën Janar – Mars janë:

	Dru zjarri në Ngastrën 55 (01)
	135.00 m3

	Dru zjarri në Ngastrën 56 (02 )
	108.00 m3

	Totali
	243.00 m3



Në muajin Prill janë konfiskuar:

	Fletëparaqitje
	19

	Vlera m3
	34.35 m3

	Vlera e dëmit
	4,503.28 €



Pasqyra e Aktgjykimeve për muajin Prill:

	Kundërvajtje
	9

	Penale
	1	

	Totali
	10

	Sasia në m3
	18.38



Dëmi i shkaktuar në shumë prej: 2,431.43 €

Tek pyjet private ka pasur kërkesa për: 173 m3, nga të cilat janë dhënë lejet përkatëse për: 173 m3.

Në muajin Prill kemi pasur zjarre në pronësi shtetërore dhe private si në vijim:
· Sektori Privat në fshatin Zhegoc 0.5 h. 	
· Sektori privat në Karadak 0.8 h.
· Sektori Publik në fshatin Zhegoc 0.5 h.  
· Sektori Publik në Karadak 5.0 h, kryesisht shkurre 

Totali 6.80 h.
Të gjitha zjarret janë shuar me angazhimin e Pylltarëve dhe Zjarrfikësve.
Raporti të hyrave dhe derdhja e mjeteve në buxhet për muajin Prill
Taksa nga shërbimet për pyjet private, në shumë prej: 957.23€
Taksa për verifikimin e masës drurore, në shumë prej: 26.77 €
Totali: 984.00 €
Sektori Pylltarisë ka bërë kërkesë në Kuvendin Komunës të Gjilanit, përmes Komitetit për Zhvillim Ekonomik dhe Agrikulturë, të bëjë plotësim - ndryshimin e Rregullores për Kushtet, Kriteret dhe Procedurat e ndarjes së Subvencioneve në Bujqësi Nr. 2/2018,01.Nr.01628468, të datës 22.03.2018, përkatësisht neni 20, me ç ‘rast është aprovuar dispozita e re e cila parasheh si më poshtë:

1.11 Të drejtë aplikimi për grante dhe subvencione kanë personat që në sektorin e Pylltarisë nuk kanë procedura juridiko-penale ose kanë shlyer detyrimet juridiko financiare në këtë sektor.
Ky paragraf ka për qëllim të ndikoj si masë parandaluese dhe edukative për prerësit ilegal, pasi që pamundëson përfitimin nga grantet dhe subvencionet për ata që e dëmtojnë dhe prenë pyllin. 
Sektori pylltarisë ka iniciuar procedura përmbarimore për një pjesë të prerësve ilegal të pyjeve, të cilat lëndë janë të plotfuqishme dhe të njëjtat kanë të shqiptuara dënim të ekzekutueshëm nga Gjykata. 

Të hyrat nga taksat për pyjet private për muajin Maj 2022
Nga data 05.05.2022 deri më datën 31.05.2022, të hyrat nga kjo kategori janë: 5,680.04 €.
Totali i të hyrave nga taksat për shitjen e masës drunore, për periudhën Janar - Maj, është: 15,580.00, ndërkaq të hyrat nga shërbimet nga pyjet private: 6,904.27 €. Totali i përgjithshëm është: 22,704.27 €.
Sa i përket zjarreve në muajin Maj, ishin gjithsej katër raste që kanë përfshirë 16.5 h pyje kryesisht nga sektorit privat.
Në muajin Maj, kemi iniciuar 9 raste të kundërvajtjeve, për dëmin në lartësi prej: 2,760.95 €, si dhe 3 raste penale, për dëmin në lartësi prej: 1,036.72 €, në total: 27.80 m3 dhe 3,797.67 € dëm të shkaktuar.  

